
Anotatsiya: Ushbu maqolada korxonalarda moliyaviy barqarorlik 

ko‘rsatkichlariga doir ayrim masalalar chuqur o‘rganilgan. 

Kalit so‘zlar: Moliyaviy hisobot, aktivlar, balans likvidligi, moliyaviy 

mustahkamlik darajasi, debitor va kreditor, moliyaviy ko‘rsatkichlar. 

Аннотация: В данной статье глубоко изучены некоторые вопросы, 

связанные с показателями финансовой устойчивости предприятий.  

Abstract: In this article, some issues related to indicators of financial stability in 

enterprises are deeply studied. 

Bozor iqtisodiyoti sharoiti ma’muriy - buyruqbozlikni inkor qilib, korxona 

faoliyatini erkin va mustaqil boshqarishni taqazo etadi. Bunday sharoitda boshqarish 

buyruqbilan emas, balki iqtisodiy dastaklar bilan amalga oshirilishi lozim. 

Korxonani boshqarishda axborotlar muhim ahamiyatga ega. Ularning asosiy 

qismi moliyaviy hisobotlarda aks etdiriladi. Moliyaviy hisobotlar korxona faoliyati 

natijasini ifodalovchi ko‘zgu hisoblanadi. Hozirgi sharoitda har bir mutaxassis rahbar 

moliyaviy hisobotlarni iqgisodiy o‘qishni, ulardan tegishli xulosa chiqarib, 

boshqarishda foydalanishni yaxshi bilishi lozim. 

Utgan davrlarda korxona faoliyatiga reja bajarilishiga qarab baho berilar, 

moliyaviy hisobotning asosi bo‘lgan buxgalteriya balansidagi ma’lumotlar 

boshqarishda deyarli ishtirok etmas, natijada korxona faoliyatiga to‘g‘ri baho 

berilmas edi. Endilikda esa boshqarish korxonaning moliyaviy hisobotiga asosan 

amalga oshirilmoqda. 

Moliyaviy hisobotlar juda katta axborotlar manbai bo‘lib, tahlil jarayonida 

tayaniladigan eng to‘g‘ri asosiy xujjat hisoblanadi. Endilikda korxonaning moliyaviy 

ahvolini yaxshi bilmasdan faoliyat ko‘rsatish uni boshqa-rishda istiqbolga noto‘g‘ri 

yo‘naltirish yoki qorong‘i yo‘ldan yurishga majbur qilish, demakdir. Korxonaning 

moliyaviy xolatini ifodalovchi ko‘rsatkichlardan eng muhimi moli-yaviy barqarorlikni 

ifodalovchi ko‘rsatkichlardir. Darhaqiqat, aktivlar (asosiy fondlar, nomoddiy aktivlar, 

aylanma mablag‘lar)ga qo‘yilgan mablag‘larni o‘z mablag‘lari hisobiga qoplaydigan, 

noo‘rin debitorlik va kreditor-lik qarzlariga yo‘l qo‘ymaydigan, majburiyatlari 

bo‘yicha to‘lovlarni vaqtida to‘laydig‘an korxona moliyaviy barqaror korxona 

hisoblanadi. Moliyaviy barqarorlik o‘z va qarz mablag‘lari nisbati bilan aniqlanib, 

qator ko‘rsatkichlar yordamida hisoblanadi[1]. 

Korxonaning moliyaviy barqarorligini (mustaqilligini) baholash va 

aniqlash uslubiyoti 

Ko‘rsatkich 
Ko‘rsatkichning 

qisqacha tavsifi 

Shakl raqami va 

moliyaviy hisobot satri 

Mustaqillik koeffisiyenti 

O‘z mablag‘larining 

xo‘jalik umumiy 

mablag‘lari summasidagi 

ulushi 

1-sh., 390-satr/ 

1-sh., 550-satr 

Moliyaviy barqarorlik 

koeffisiyenti 

O‘z jalb qilingan 

mablag‘lari nisbati yoki 

jalb qilingan 

mablag‘larning 1 so‘miga 

qancha o‘z mablag‘lari 

to‘g‘ri keladi   

1-sh., 390-satr/ 

1-sh., 540-satr 

Moliyaviy qaramlik 

koeffisiyenti 

O‘z mablag‘lari 1 

so‘miga qancha xo‘jalik 

mablag‘lari to‘g‘ri keladi 

1-sh., 550-satr/ 

1-sh., 390-satr 

O‘z sarmoyasining 

harakatchanligi 

Ishlab turgan va o‘z 

sarmoyasiga nisbatan 

yoki o‘z aylanma 

mablag‘larining (ayiruv 

muddati o‘tgan debitorlik 

qarzlari) o‘z 

sarmoyasidagi ulushi 

qanday 

(1sh., (390+400+410-

110)-2a sh., 7-katak 

(yakun))/ 

1-sh., 390-satr 

Jalb qilingan 

sarmoyaning to‘planishi 

koeffisiyenti 

Jalb qilingan 

sarmoyaning butun 

xo‘jalik mablag‘lari 

summasidagi ulushi 

1-sh., 540=satr/ 

1-sh., 550-satr 

Jalb qilingan va o‘z 

sarmoyasi koeffisiyenti 

O‘z mablag‘lari 1 

so‘miga qancha qarz 

mablag‘i to‘g‘ri keladi 

1-sh., 540=satr/ 

1-sh., 390-satr 

 

Korxonalar moliyaviy holatini umumiy baholashdan keyingi moliyaviy tahlil 

bosqichi bo‘lib, korxonalarning moliyaviy mus-tahkamligi (barqarorligi) tahlili 

hisoblanadi. Moliyaviy mustahkamlikni tahlil etishdan oldin moliyaviy 

mustahkamlikning mazmuni to‘g‘risida kelishib olishimiz lozim. 

Iqtisodiy adabiyotlarning ko‘pchiligida moliyaviy mustahkamlikka 

(barqarorlikkka) va balans likvidligiga bir xil ta’rif berishadi va aniqlanayotgan 

ko‘rsatkichni yoki moliyaviy mustahkamlik yoki balans likvidligi, ya’ni 

korxonalarning olingan qarzlarni qaytarib berish qobiliyatiga egalik deb tushuniladi. 

Moliyaviy mustahkamlik va balans likvidligi —bu o‘z mazmuniga ega bo‘lgan ikki xil 

moliyaviy ko‘rsatkichlar bo‘lib, korxonalar moliyaviy faoliyatini har xil nuqtai 

nazardan ifodalaydi. Bu haqda respublikamizning eng yirik iqtisodchi olimlaridan biri 

hurmatli ustozimiz E.Akromovning «Korxonalarning moliyaviy holatining tahlili» deb 

nomlangan o‘quv qo‘llanmasida shunday deyiladi[2]: 

Moliyaviy mustahkamlik ko‘rsatkichi kompleks sifatidagi ko‘rsatkich bo‘lib, u: 

•korxonalarning murakkab bozor munosabatlari davrida ishlab chiqarishni 

saqlanib qolish imkoniyatini; 

•korxona mablag‘laridan erkin ravishda foydalanish imkoniyati borligini;  

•ishlab chiqarishni to‘xtatmasdan, mahsulot sotish imkoniyati borligini; 

•korxonalar faoliyatining umumiy mustahkamliligini; 

•korxonalar faoliyatiga to‘g‘ri boshqaruvlik qilinayotganligini;  

•korxonalarda mavjud moliyaviy resurslarni bozor munosa-batlarining talablariga 

javob berishligini; 

•korxonalarning zaxira va xarajatlarga bo‘lgan ehtiyojlarini qoplovchi manbalar 

borligi darajasini ko‘rsatadi. 

Demak, moliyaviy mustahkamlik korxonalar moliyaviy resursla-rining 

shakllanishi va ulardan foydalanish bilan aniqlanadi. Korxonaning moliyaviy 

barqarorligiga korxonalarning butun xo‘jalik, ishlab chiqarish faoliyatining hamma 

yo‘nalishlari ta’sir ko‘rsatadi. Unga ham ichki, ham tashqi omillar, shart-sharoitlar 

ta’sir etadi. 

Ichki omillar sifatida quyidagilarni ko‘rsatishimiz mumkin[3]:  •korxonada ishlab 

chiqarishning barqarorligi; 

-ishlab chiqarishni tashkil qilish; 

-ishlab chiqarishni boshqarish; 

-korxona ustav jamg‘armasining hajmi; 

-korxona xarajatlari va daromadlarining nisbati; 

-o‘zlik mablag‘larining manbalari va korxona majburiyatlarining nisbati; 

-korxona aylanma mablag‘lari tarkibi. 

Korxonalar o‘z faoliyati davomida boshqa xo‘jalik sub’yektlari bilan iqtisodiy 

aloqalarda bo‘lar ekan, korxonalar moliyaviy barqarorligiga tashqi omillar ham ta’sir 

etadi. Bunday omillar tarkibiga quyidagilarni kiritishimiz mumkin: 

-korxonaning tovarlar bozoridagi holati; 

-korxonaning eksport va import aloqalari; 

-korxonaning boshqa korxonalar bilan ishga doir aloqalarda aktivligi; 

-bank organlari, debitor va kreditor korxonalar bilan aloqalar; 

-respublikada amalga oshirilayotgan iqtisodiy siyosat, soliq, narx-navo va moliya, 

bank siyosati, texnika, texnologiya siyosati. 

Shunday qilib moliyaviy mustahkamlikka korxona ichidagi va undan tashqaridagi 

vaziyat, omillar, shart-sharoitlar ta’sir ko‘rsatar ekan, bundan ko‘rinadiki, moliyaviy 

mustahkamlikning darajasi korxonalarning hozirgi va kelgusidagi faoliyatiga katta 

ta’sir ko‘rsatadi. Moliyaviy mustahkamlik bir qancha omillar, shart-sharo-itlar 

ta’sirining yakuni bo‘lib, u o‘z navbatida korxona faoliyatining ko‘p tomonlariga 

ta’sirini ko‘rsatar ekan. Moliyaviy mustahkamlik tahlilini boshlamasdan oldin yana bir 

muammoni hal qilib olsak. Bu moliyaviy mustahkamlik atamasining mazmuni 

haqidagi muammodir. Ushbu muammoli savolni yechish maqsadida quyida iqtisodchi 

olimlarning fikrlari bilan tanishib chiqsak. 

Moliyaviy mustahkamlikning mazmuni shundan iboratki, mo-liyaviy 

mustahkamlikni o‘lchash, baholash uchun foydalaniladigan ko‘rsatkichlar tizimini 

chegaralab olish lozim. 

Bunga ko‘ra, V.G.Artemenko, M.V.Bellendirlarning fikricha, moliyaviy 

mustahkamlik korxona moliyaviy resurslarini shakllanish, taqsimlanish va foydalanish 

samaradorligini ifodalaydi. 

Lekin, ma’lumki, korxonalar moliyaviy resurslarining shakl-lanish, taqsimlanish 

va foydalanish samaradorligi ularning umuman moliyaviy holati bo‘lsa, moliyaviy 

mustahkamligi korxonalar faoliyatini faqat bir shaklini, yo‘nalishini ifodalaydi.  

A.D.Sheremet, R.S.Sayfulinlarning fikricha moliyaviy mus-tahkamlik va 

to‘lashga qodirlik bir mazmunga ega bo‘lib, to‘lashga qodirlik moliyaviy 

mustahkamlikning tashqari ko‘rinishini ifo-dalaydi deb ta’kidlanadi. 

Xuddi shu fikrga A.N.Li. va S.I.Shevchenkolar ham ega. Ular o‘z maqolalarida 

moliyaviy mustahkamlik koeffisiyentining tahlili to‘g‘risida to‘xtalib, to‘lashga  

qodirlik ko‘rsatkichini tahlil etganlar. 

Haqiqatda moliyaviy mustahkamlik va to‘lashga qodirlik har xil mazmunga ega 

bo‘lib, bu moliyaviy ko‘rsatkichlar turli usulda aniqlanadi. Undan tashqari A.N.Li va 

S.I.Shevchenkolar moliyaviy mustahkamlikni moliyaviy barqarorlik deb qabul 

qilishgan. Bu ham bizning fikrimizcha noto‘g‘ri. Moliyaviy barqarorlik bu-

korxonalarning moliyaviy holatini zaruriy bir xil darajada turishini, pasaymasligini 

ifodalaydi. Moliyaviy mustahkamlik to‘g‘risida gap borar ekan, yana ikkita narsaga 

e’tibor berish lozim. Bu moliyaviy mustahkamlikning kriteriyasi va moliyaviy 

mustahkamlikni ifodalovchi ko‘rsatkichlar tizimi. A.N.Li va S.I.Shevchenkolarning 

fikricha, moliyaviy mustahkamlikning kriteriyasi aniqlanishi lozim va bu kriteriya 

sifatida korxonalarning bankrot bo‘lishi ehtimolligining past darajasi tavsiya etiladi. 

Bizningcha esa, avvalambor, moliyaviy mustahkamlikning darajasiga binoan 

korxonalarning bankrot bo‘lish ehtimolligi aniklanilmaydi.  

Bizning fikrimizcha, moliyaviy ko‘rsatkichlarni, shu jumladan, moliyaviy 

mustahkamlik bo‘yicha ham kriteriyalar emas, optimal yoki me’yoriy darajalari 

tasdiqlanishi kerak. 

Iqtisodiy adabiyotlarda moliyaviy mustahkamlik darajasini o‘lchash uchun har xil 

ko‘rsatkich tizimlari tavsiya etiladi. A.N.Li va S.I.Shevchenkolar moliyaviy 

mustahkamlikni anikdash uchun korxona kapitalining tarkibiy ko‘rsatkichlari, 

V.G.Artemenko va M.V.Bellendirlar esa moliyaviy mustahkamlikni tahlil etishda 

nisbiy ko‘rsatkichlar bilan birga absolyut ko‘rsatkichlardan ham foydalanishgan. 

Moliyaviy mustahkamlik albatta, nisbiy ko‘rsatkichlar, zaxiralar va xarajatlar 

hamda ularni qoplovchi manbalar nisbati bilan aniqlanishi lozim. Zaxira va xarajatlar 

bilan ularni qoplovchi manbalar o‘rtasidagi absolyut farq esa — moliyaviy 

mustahkamlikni ko‘rsatmaydi. Ulardan faqat moliyaviy mustahkamlikni aniklash 

uchun axborot bazasi sifatida foydalaniladi. Shunday qilib, iqtisodiy adabiyotlarda 

moliyaviy mustahkamlikni tahlil qilishda eng asosiy muammo, uning iqtisodiy 

mazmuni bo‘yicha iqtisodchi olimlar o‘rtasida kelishuvchanlik hali mavjud emas ekan. 

